
ABSTRAK

Pendidikan kini mengalami perubahan yang mendadak sekaligus berupaya
membentuk masyarakat bermaklumat selaras dengan visi negara untuk menjadi
tunggak dalam perkembangan teknologi maklumat. Sehubungan itu, para pendidik
khususnya di peringkat pendidikan tinggi memainkan peranan yang penting dalam
merealisasikan visi tersebut. Tujuan kajian ini dijalankan adalah untuk mengenalpasti
samada faktor pengetahuan dan kemahiran mengenai web akan mempengaruhi
persepsi tentang kualiti Pengajaran Berasaskan Web di kalangan pensyarah di JPTV,
KUITTHO. Populasi kajian terdiri daripada 30 orang pensyarah di Jabatan
Pendidikan Teknikal dan Vokasional, Kolej Universiti Teknologi Tun Hussein Onn.
Data dikumpul menggunakan soal selidik dan dianalisis dengan menggunakan
taburan frekuensi, min, ujian-t dan ujian korelasi Spearman Rho. Dapatan kajian
menunjukkan bahawa tahap pengetahuan serta kemahiran tenteng web para
pensyarah di Jabatan tersebut ‘masih rendah. Namun begitu, para pensyarah
berkeyakinan untuk menggunakan web sebagai medium pengajaran berdasarkan
kebaikan-kebaikan web yang diubahsuai untuk menepati persoalan keyakinan
pensyarah terhadap web. Seterusnya, dapatan kajian juga menperolehi keputusan
yang positif terhadap persepsi kualiti pengajaran yang timbul jika web digunakan
sebagai medium pengajaran. Dapatan kepada persoalan kajian yang terakhir
merumuskan bahawa jika terdapat hubungkait di antara pengetahuan dan persepsi
pensyarah mengenai kualiti pengajaran yang timbul manakala tiada hubungkait di
antara kemahiran dan kualiti pengajaran yang timbul akibat penggunaan web sebagai
medium pengajaran. Oleh itu, dicadangkan agar pihak Jabatan Pendidikan Teknikal
dan Vokasional serta individu pensyarah yang terlibat agar lebih proaktif dalam
menyediakan latihan dan pembangunan staf serta pengaksesan kepada teknologi
yang berasaskan komputer dan internet yang lebih baik untuk menangani cabaran era

pendidikan siber pada masa hadapan.

ABSTRACT

Education today is aimed towards preparing students for an Information
Technology which paralell with the country's vision to govern the development of
information technology in the next millennium. Lecturers palya an important role to
make these visions come true. Therefore, this research is aimed to determine
lecturers' knowledge and skills as the factors that will influence their perceptions of
the quality of on Web Based Intruction. 30 lecturers in Jabatan Pendidikan Teknik &
Vokasional , Kolej Universiti Teknologi Tun Hussein Onn had been chosen to be the
respondents of the research. The data was collected using questionnaires an analysed
using the frequency distribution, mean, t-test and Spearman's Rho Correlation test.
Result of the reserch shown that the JPTV lecturer's knowledge and skills in web are
still low. However, they are confident to apply web as an instruction medium based
on the benefits of web usage. It is to be found that there are positive indicators on the
lecturers' perception toward the instruction quality in web. There is also relationship
between knowledge and lecturers perception on instruction quality. However, there is
negative relationship arises between skills and lecturers perception towards
instruction quality due to the problem in web based instruction that might arises. The
department and lecturers should activate a more proactive involvement in stimulating
an effective web learning environment. These will help them to cope with the rapid

changing in web based intruction.

BAB1

PENDAHULUAN

Teknologi maklumat dan sistem telekomunikasi yang pesat menawarkan
banyak perubahan terhadap kehidupan manusia termasuklah dalam dunia pendidikan.
Antara kemudahan teknologi komunikasi yang disediakan dan amat popular pada
masa kini ialah pencarian maklumat berasaskan halaman web, perbincangan dalam
kumpulan (Newsgroup), mel elektronik (E-mel), perbualan berasaskan teks
(chatting), sistem telesidang (video, audio, teks) dan sebagainya'. Setiap satunya
mempunyai keistimewaan yang tersendiri dan jika digunakan secara optimum dan
disulami kreativiti, satu proses Pengajaran dan Pembelajaran (P&P) yang menarik,
berkesan dan menghiburkan dapat dihasilkan (Baharuddin Aris et.al., 2000).

Namun begitu, penggunaan teknologi komputer terutamanya penggunaan
laman web adalah fenomena yang masih baru dalam sistem pendidikan di Malaysia.
Walau bagaimana pun, Baharuddin Aris et. al (2000) menyatakan bahawa terdapat
banyak kajian telah dilaksanakan di negara-negara maju yang telah mengaplikasikan
teknologi web dalam proses P&P seperti Rellan dan Gilani (1997) yang mengkaji
perbezaan antara kelas tradisional dan pembelajaran melalui web; Hedberg, Brown
& Arighi (1997) dalam kajian berkenaan proses penjelajahan melalui sistem
hipermedia dan hiperteks; serta penghasilan model-model pembelajaran melalui web
seperti yang dicadangkan oleh Duchastel (1997), Reeves and Reeves (1997), El Tigi
dan Branch (1997) dan Brown (1997).



Para pendidik dalam era ledakan teknologi maklumat perlu mengambil
kesempatan untuk mempertingkatkan proses P&P dengan penggunaan komputer
khususnya pengajaran berasaskan web. Pengetahuan serta kemahiran pendidik
berkenaan inovasi web adalah penting bagi membantu proses pelaksanaan
pembelajaran yang berkesan. Dengan ini, pendidik tidak perlu lagi bergantung
kepada satu dimensi pengajaran malahan dapat mempelbagaikan aktiviti

pembelajaran terutamanya yang berpusatkan pelajar.

1.1  Latar Belakang Masalah

Web adalah suatu laman yang mengandungi berjuta-juta maklumat yang
boleh diakses daripada mana-mana komputer di dunia dengan syarat ianya
menggunakan perkhidmatan internet. Web berkebolehan menggabungkan teks,
suara, video, animasi dan lain-lain. Selain daripada itu web juga dapat memberi
khidmat e-mel, fip, gopher, wais serta pelbagai bentuk khidmat yang lain
(Baharuddin Ans et.al., 2000).

Sebagai persediaan awal ke arah pengetahuan dan kemahiran tentang
teknologi maklumat, pembangunan laman web adalah yang paling sesuai
diperkenalkan kepada pensyarah untuk menambah nilai kepada proses P&P.
Walaupun pada dasarnya sistem pendidikan di Malaysia terutamanya di peringkat
tinggi masih lagi menggunakan kaedah P&P secara konvensional, web boleh menjadi
pilihan bagi pendidik untuk meneroka dan mengembangkan intelektual di samping

berkongsi idea, ilmu pengetahuan dan pengalaman mereka.

Mengikut Hong Kian Sam (), guru yang berkemahiran dalam
menggunakan teknologi akan mempunyai tiga aspek yang utama iaitu bertindak
sebagai penggubal pelajaran, fasilitator pembelajaran dan pengurus pembelajaran.

Pendidik yang mahir menggunakan teknologi web bukan sekadar untuk

menghasilkan persekitaran pembelajaran yang multidimensi, malahan web dianggap

sebagai komponen kurikulum dan bukannya tambahan kepada kurikulum.

Penekanan penggunaan pengajaran berasaskan web di Kolej Universiti
Teknologi Tun Hussein Onn masih di peringkat percubaan dan terhad kepada
beberapa mata pelajaran sahaja, terutama untuk kursus-kursus dalam bidang
pengkhususan IT. Oleh yang demikian, peranan pendidik dalam pengajaran perlu
dipertingkat dan diperkukuh bukan sahaja di peringkat pengetahuan tentang web

malahan berkemahiran dalam menggunakan web.

1.2 Pernyataan Masalah Kajian

Pengajaran menggunakan web secara efektif adalah penting dalam persediaan
menghadapi kepelbagaian cara untuk mendapatkan ilmu pengetahuan. Oleh itu, para
pendidik khasnya di Kolej Universiti Teknologi Tun Hussein Onn perlu seiring
dalam menghadapi cabaran dan bentuk baru kaedah penyampaian ilmu. Ini secara

tidak langsung akan menambah baik kualiti serta mutu pendidikan di KUiTTHO.

Justeru itu, pengkaji berhasrat untuk mengupas : Sejauh manakah faktor
pengetahuan dan kemahiran mengenai web di kalangan pensyarah di Jabatan
Pendidikan Teknik dan Vokasional (JPTV), KUITTHO akan mempengaruhi persepsi

mereka tentang kualiti pengajaran berasaskan web?

1.3  Tujuan Kajian

Tujuan kajian ini dijalankan adalah untuk mengenalpasti samada faktor
pengetahuan dan kemahiran mengenai web akan mempengaruhi persepsi tentang

kualiti Pengajaran Berasaskan Web di kalangan pensyarah di JPTV, KUITTHO.



1.4  Soalan Kajian

Berdasarkan pernyataan masalah di atas, pengkaji berhasrat untuk menjawab

beberapa soalan kajian seperti berikut:

1. Adakah latar belakang responden akan mempengaruhi aspek pengetahuan dan

aspek kemahiran mereka tentang web?

2. Apakah aspek pengetahuan dan kemahiran mengenai web yang perlu diketahui

oleh para pensyarah bagi membantu mereka dalam proses pengajaran?

3. Adakah para pensyarah berkeyakinan untuk mengintegrasikan web sebagai
medium pelaksanaan pengajaran yang berkesan?
Hipotesis Nul : Pensyarah tidak berkeyakinan untuk mengintegrasikan web

sebagai medium pelaksanaan pengajaran yang berkesan.

4. Apakah persepsi para pensyarah terhadap kualiti pengajaran yang timbul kesan
daripada penggunaan web sebagai satu medium dalam pengajaran?
Hipotesis Nul : Pensyarah mempunyai persepsi yang negatif terhadap
kualiti pengajaran yang timbul kesan daripada penggunaan web sebagai

satu medium dalam pengajaran.

5. Adakah faktor pengetahuan dan kemahiran mengenai web berhubungkait dengan

persepsi terhadap kualiti pengajaran berasaskan web di kalangan pensyarah?

Perpustalaarn

Kole) Universiil ot inn: “r o < ;
3] CISIL s elmologi Tun usszin Onp



1.5  Kepentingan Kajian

Hasil daripada kajian ini adalah diharapkan akan dapat menimbulkan
kesedaran serta memberi pendedahan di kalangan para akademik dan pihak
pengurusan di KUITTHO tentang kepentingan teknologi web yang menawarkan
pelbagai kemajuan dalam proses pelaksanaan P&P. Secara tidak langsung, ini akan
dapat mengetengahkan kebaikan teknologi web khususnya kepada pensyarah yang
mengajar golongan pelajar Sarjana. Kajian ini juga akan cuba mengenalpasti persepsi
pensyarah tentang kualiti pengajaran dengan menerapkan web sebagai medium
dalam P&P. Hasil dapatan kajian ini boleh digunakan sebagai maklumat tambahan
untuk mengenalpasti keperluan latihan dan pembangunan staf yang sangat-sangat

diperlukan oleh pensyarah untuk mempertingkatkan cara pengajaran mereka.

1.6 Definisi

Terdapat beberapa istilah yang penting dalam pernyataan kajian ini yang
membawa makna tertentu dan hanya benar dalam skop kajian im. Oleh itu,

penyelidik telah mendefinisikan istilah-istilah tersebut secara teliti.

1.6.1 Pengetahuan

Pengetahuan komputer bermaksud pengguna mempunyai kefahaman asas
mengenai apa yang dimaksudkan dengan web, jenis-jenis perisian web yang perlu
digunakan, peralatan implementasi, jenis-jenis Web Course Development Tools dan
aplikasi yang boleh digunakan dalam proses pengajaran dan pembelajaran.
Pengetahuan sering terbentuk daripada pengalaman-pengalaman penggunaan yang

~ terdahulu dalam meningkatkan tahap penggunaan sekarang. (Norhayati Majid, 1998)



1.6.2 Kemahiran (Kompetensi)

Satu langkah yang lebih tinggi daripada pengetahuan di mana seseorang
individu dapat berfikir secara konseptual dengan aplikasi komputer berhubung
dengan pembelajaran. Individu yang berketrampilan akan melihat teknologi web
sebagai alat penyelesaian masalah, menyediakan set data, menjimatkan masa dan
dapat mensimulasikan peristiwa sebenar ke dalam pembelajaran maya. Menurut
Norhayati Majid (1998) kemahiran adalah keupayaan seseorang menggunakan alatan
teknologi sebagai pemudahan kerja pada tahap peribadi dan profesional, boleh
menggunakan aplikasi teknologi dengan baik serta memahami implikasi sosial yang

timbul akibat penggunaan teknologi.

1.6.3 Web

Web atau WWW ialah suatu laman yang hadit sekiranya pengguna mendapat
capaian internet. Ia mempunyai berjuta-juta maklumat yang boleh dimanfaatkan oleh
individu, Web berkebolehan menggabungkan teks, suara, gambar, video, animasi dan
lain-lain. Selain daripada itu, web juga memberi khidmat seperti e-mel, fip, gopher,
wais dan lain-lain. Dokumen atau lokasi lain boleh dilayari hanya dengan mengklik

link yang terdapat pada Dokumen semasa (Enzer, 2000).

1.6.4 Kualiti pengajaran

Kualiti pengajaran yang dimaksudkan dalam kajian ini adalah berkisar kualiti
terhadap pengajaran berasaskan web. Kualiti pengajaran tersebut perlulah
mempunyai standard yang tinggi apabila pendidik cuba mengintegrasikan bahan
pengajaran ( televisyen, suratkhabar, buku, data mentah, majalah, filem dan peta); :

v

peralatan (kalkulator, perakam video, alat visual, komputer, televisions, papan tulis

OHP); persekitaran (suhu, masa, kebisingan, cahaya, gangguan, pengaruh keluarga);
kaedah dan pedagogi ( simulasi, syarahan, kajian kes, pembelajaran kooperatif,
perbincangan terarah, temuduga pengajaran, eksperimen); dan sumber tenaga
manusia ( guru, pentadbir, pelajar, jurulatih, kaunselor, ibu bapa). Ini adalah suatu
proses pembelajaran yang berkesan hasil pengajaran yang berkualiti (Rinehart, G,
1993)

1.6.5 Pengajaran berasaskan web

Pengajaran berasaskan web ialah proses mengajar yang menggunakan
komputer serta internet sebagai media utama pembelajaran pelajar. Ia akan
menggalakkan pembelajaran yang berpusat kepada pelajar. Penggunaan web dalam
pengajaran akan membenarkan pendidik untuk menukar data mentah ke dalam
pelbagai bentuk dan format dengan menggunakan konsep hypertext, iyperlink dan
hypermedia. Web amat berguna dalam proses P & P untuk menggantikan sistem
pendidikan secara konvensional. Pelaksanaan pengajaran web boleh dilaksanakan
dengan menggunakan produk-produk yang terdapat dalam Web Course development

Tools.

1.6.5.1 Hypertext, Hypermedia dan Hyperlink

Hypertext ialah konsep asas di mana maklumat disimpan dan diambil semula
dalam bentuk bukan hirarki, capaian maklumat yang boleh dilayari dari satu tempat
ke tempat yang lain dengan cara hyperlink. Hypermedia adalah grafik yang boleh
digunakan untuk link. Pengaktifan spermedia dan hypertext dinamakan hyperlink
dengan mengklik pada perkataan yang bergaris atau grafik (Sumber: Pengenalan
Kepada Lebuhraya Maklumat dan Internet

http://web.searchalot.com/home/adek/internet.tm).




1.6.5.2 Web Course Development Tools (WCDT)

WCDT ialah alat yang boleh digunakan oleh pensyarah untuk
membangunkan kursus menerusi laman web. Menurut Sunil Hazari (1998)
menyediakan pelbagai ciri seperti "single authentication scheme”, struktur direktor,
interface yang konsisten, dan cara yang mudah dalam menerbit dan mengemaskini
kandungan pelajaran. Penggunaan WCDT tidak memerlukan seseorang pendidik
untuk mengetahui dengan lebih mendalam tentang HTML. Ini kerana mengikut Sunil
Hazari, WCDT mempunyai ciri "wizards" yang mana akan membantu pensyarah
untuk membangunkan sesuatu matapelajaran ke dalam laman web. Ciri-ciri umum
bagi sesebuah WCDT yang baik perlu mempunyai bulletin board, chat, e-mail,
discussion groups, calenders dan penilaian secara on-line. Ia juga perlu mempunyai
ciri-ciri pengurusan yang baik seperti akaun pelajar, menyimpan mesej e-mel
daripada perbincangan kumpulan pelajar dan penilaian yang telah digredkan. Secara
amnya, setiap WCDT perlu mempunyai tiga cara interaksi iaitu pelajar dengan
kandungan, pelajar dengan jurulatih, dan pelajar dengan pelajar. Antara produk yang
terdapat dalam WCDT ialah Blackboard Courselnfo, Course in a box, Lotus
Learning Space, Top Class, WebCT dan WebMentor.

1.6.6 Pensyarah-pensyarah KUiTTHO / Ahli akademik

Merupakan individu-individu yang berkhidmat sebagai ahli akademik yang
berkhidmat di Kolej Universiti Teknologi Tun Hussein Onn. Pensyarah-pensyarah
ini adalah daripada Jabatan Pendidikan Teknikal dan Vokasional yang terdapat di
KUIiTTHO. Mereka juga mempunyai bidang pengkhususan yang berbeza dan
diandaikan mempunyai latar belakang IT (walaupun sedikit). Pensyarah-pensyarah

ini mengajar pelajar-pelajar diploma dan sarjana pendidikan.



BAB II

SOROTAN PENULISAN

Teknologi Maklumat (IT) dilihat sebagai alat untuk mengumpul, menyimpan,
memproses, menyebar dan memanipulasikan maklumat. Ia bersifat dinamik dan
merentas budaya. Salah satu perkembangan IT yang paling pesat berkembang ialah
Internet. Ia merangkumi hampir kesemua teknologi dalam IT seperti komputer,
telekomunikasi, bandwidth, satelit, multimedia, audio dan video digital, grafik

komputer dan terutamanya web.

2.1  Perkembangan Internet di Malaysia

Penggunaan Internet bermula di Malaysia pada tahun 1987 di mana sebuah
Rangkaian Komputer Malaysia (RangKom) dengan sebuah sambungan antarabangsa
telah ditubuhkan. Pengguna awal RangKom terdiri daripada universiti-universiti
tempatan. Antara tumpuan awal penggunaan RangKom adalah bertumpu kepada mel
dan forum elektronik walaupun ia dilengkapi dengan keupayaan komunikasi dan

perkongsian sumber (Aizam Daim (2000)).

Berdasarkan kelemahan, kekurangan dan potensi penggunaan rangkaian
teknologi komunikasi, program JARING telah dibentuk dan dilancarkan pada tahun
1991. Tujuan utama pembangunan JARING adalah untuk membangunkan rangkaian

komunikasi negara secara bersepadu dan lebih menyeluruh. Tanya dikendali oleh

Institut Sistem Mikroelektronik Malaysia (MIMOS) dalam projek pembangunan

utama Rancangan Malaysia Keenam (ibid.).

Bertitik tolak daripada pembangunan tersebut penggunaan Internet semakin
meningkat dan akan terus berkembang terutama dalam bidang pendidikan. Ramlan
Goddos () menyatakan bahawa Kementerian Pendidikan telah berhasrat untuk
sekolah-sekolah menggunakan maklumat yang terdapat dalam Internet sebagai bahan
mengajar dan akan diperluaskan dalam tempoh Rancangan Malaysia Ketujuh (1996-
2000).

Pendidik tidak seharusnya melihat Internet semata-mata sebagai medium
alternatif yang digunakan dalam proses P&P. Teknologi web juga merupakan salah
satu ciri Internet memberi peluang yang begitu luas dan berteknologi tinggi bagi
membantu proses P&P. Oleh itu, ruang inovasi ini perlu dilestarikan dalam sistem

pendidikan yang sentiasa berkembang dan berubah.

2.2 Perubahan dalam Alam Pendidikan

Yip Kai Leong (1998) mengutarakan pendapat Knowles (1980) tentang
empat kuasa yang boleh mempengaruhi pendidikan secara efektif. Pertama, kuasa
yang berhubung dengan tujuan sesuatu pendidikan. Daripada perspektif pemikir
tradisional, mereka berpendapat bahawa tujuan asas pendidikan hanyalah untuk
memgeluarkan seorang individu yang berilmu pengetahuan. Setiap pendidikan
adalah terhad dan tidak berkembang. Namun begitu, ledakan ilmu, revolusi teknologi
dan polisi sosial telah merubah pandangan tradisional. Sesuatu pendidikan tidak
statik dan setiap individu mempunyai hak untuk merebut peluang pendidikan yang
tersedia. Misi pendidikan kini adalah untuk mengeluarkan tenaga kerja yang

kompeten serta berupaya mengaplikasi pengetahuan dalam sesuatu situasi.

